
Timmisartuutilegatigiiffik Air Greenland Namminersorlutik Ogartussanit 100 %-imik
pigisariaqarneranik, imaluunniit nunatta piginneqataassutaasa, 37,5 %b-iusut,
naalagaaffimmut imaluunniit SAS-imut tunineqarpata, taakku arlaat nunatsinnut
imminut akilersinnaanerunersoq pillugu apeqqutegaat aallaavigalugu oqgallinnissamik
siunnersuut.

(Inatsisartunut llaasortaq Anthon Frederiksen, Partii Naleraq)

Nunatsinni  pigisat nalillit aqunneqgarneri, kiisalu suliffeqarfiit inuiaqgatigiinnit
piginegartut aqunnegarnerminni, annertunerusumik inuiaqatigiit pisariagartitaat
aallaavigalugit ingerlannegarnissaat, nunatsinnilu amerlanerussutegartunut
aningaasarsiornertigut ikorfartuinerunissaannut aqqutissiuinermi iluaqutaanerunissaat
anguniarlugu apeqqutegaat allaavigalugu ogallinnissamik siunnersuut.

(Inatsisartunut ilaasortaq Per Rosing-Petersen, Attaviitsoq)

Akissuteqaat
(Naalakkersuisut Siulittaasuat)

Aallaqgaasiullugu Naalakkersuisut Anthon Frederiksenip, Partii Naleqgameersup, Air
Greenlandimik  piginnittuunermut  pissutsit ~ pillugit  apeqqutegaat  aallaavigalugu
ogallinnissamut siunnersuutaanut  taamatullu suliffeqarfiit inuiagatigiinnit piginegartut
pillugit attaviitsup Per Rosing Petersenip apeqqutegaat aallaavigalugu ogqallinnissamut
siunnersuutaanut  qujapput.  Tamatumuuna  ingerlatseqatigiiffinni  tamakkiisumik
ilaannakuusumilluunniit pigisatsinni pissutsit pingaarutillit nassuiarnissaannut
periarfissiisogarpoq.

Anthon Frederiksenip, Partii  Naleggameersup, ogallisigeqquaa Kalaallit Nunaanni
Namminersorlutik Oqartussat timmisartuutilegatigiiffimmik Air Greenlandimik 100 %-imik
piginnittuusariagarnersut ~ imaluunniit ~ Namminersorlutik ~ Ogartussat  taarsiullugu
ingerlatseqatigiiffimmi aktiaatitik 37,5 %-iusut aktiaatilinnut allanut tassaasunut SAS-imut
aamma danskit naalagaaffiannut tunisariagannginnerai.

Naalakkersuisut siunnersuutegartup 8 37 malillugu apeqqutigisaanut nr. 179/2016-
imeersumut Air Greenland A/S-imik piginnittuunermut pissutsit allaaseraat ogaatigalugulu
Naalakkersuisut Naalakkersuisut piginneqgataassutaasa angissusiannut allannguutissanut
inassutegarsimasut. Akissutiginegartuni taakkunani takuneqgarsinnaavoq Naalakkersuisut Air
Greenlandimut tunngatillugu aktiaatilinnut allanut taakku aktiaataannik tigusiumaniarlutik
pilersaaruteqanngitsut, tassami Naalakkersuisut Namminersorlutik Ogartussat aktiaatilinnit
allanit aktianik pisissappata inuiagatigiit aningaasagarnerannut tunngatillugu taamaaliorneq
iluaqutaassangatinngimmassuk.

Ogaatiginegarsinnaavoq taamatuttaaq Naalakkersuisut Air Greenlandimut
piginneqataassutitik tuniniarlugit pilersaaruteganngimmata kisiannili Air Greenlandimik
piginneqataanertik  atorniarlugu  ingerlatseqatigiiffiup  pitsaasumik  suliffeqarfimmik

ingerlatsisogarnera tunngavigalugu inuiagatigiinnut iluaqutaanerata nuannaarutaaneratalu
qulakkeernegarnissaannut.

Taamaaliornikkulli ogartoganngilag Air Greenlandimut piginnittuunerup ilusiligaanera

allanngortinnegarsinnaanngitsog. Maannakkulli pissutsit taamaakkallartillugit
Naalakkersuisut naatsorsuutigaat taamaaliortogassappat tamanna pissasoq aktiaatilinnit allanit
ingerlatseqatigiiffimmi piginnegataassutinik annertunerusunik tuniserusulluni

piserusulluniluunniit kissaategartogarnera tunngavigalugu.

Kiffartuussinissamik isumagatigiissutinut tunngatillugu Naalakkersuisut isumaat malillugu
pingaarutegarpoq kiffartuussinissamik isumagatigiissutit suunerat egqaasitsissutigissallugu.
Namminersorlutik Ogartussat Air Greenlandimut kiffartuussinissamik isumaqatigiissutaat
kiffartuussinissamik isumagatigiissutinut allanut atuuttutuulli tassaapput piumasagaatit
niuernermut  tunngatillugu  taakkuinnaallutik attannegarsinnaanngitsut tunngavigalugit
suliagartarnissanut ingerlatseqatigiiffinnut akiliutaasartut.

Kiffartuussinissamik isumagatigiissutinut akiliutit aamma innuttaasut naalakkersuinikkut

suliagartunit ikiorsernegartussatut Kissaatigineqgartut kiffartuunnegarnerisa
gaffasissusissaannut tapiissutaapput. Taamaammat kiffartuussinissamik isumagatigiissutinut
akiliutaasartut ingerlatseqatigiiffiit ataasiakkaat ingerlannegarnerannut

aningaasaliissutigisartagaannullu tapiissutaanngillat kisiannili suliassanik suliagarnissamut
akiliutaasartussanut isumaqatigiissutaallutik.

Apegquteqaat aallaavigalugu ogqallinnissamut tunngavilersuutitut —apeqqutiginegarpoq
Naalakkersuisut ~ Air  Greenlandimi  aktianik  piginneqataassutaasa nalingi  ganoq
annertutiginersut.  Tassunga Naalakkersuisut oqgaatigisinnaavaat Ingerlatseqatigiiffiup
taannaannaalluni nalingi ukiumi naatsorsuutegarfiusumi kingullermi 630 mio. koruuninut
naatsorsornegarsimammata. Namminersorlutik Ogartussat 37,5 %-inik
piginnegataassuteqgarlutik pigisaat 236 mio. koruuninik amerlassusegassapput.

Taamaakkaluartoq ilisimasariagarpoq ingerlatseqatigiiffiup taannaannaalluni nalinganik
naatsorsukkatigut ogaatiginegarsinnaanngimmat aktianik piginnegataassut
tuniniaasoqalersillugu ganoq nalegartigissanersoq. Nalitunerusinnaavoq
nalikinnerusinnaallunilu apeqqutaalluni assersuutigalugu ingerlatseqatigiiffiup siunissami
aningaasarsissutigisinnaasaanut naatsorsuutigisaasut suunersut.

Atuisut akikitsumik angalasinnaanerat ganoq qulakkeernegarsinnaanersoq apeqqummut
tunngatillugu pingaarutegarpoq inuiagatigiinnut atortulersuutinut tunngasut
ineriartortinneqgarnerisa unikaallatsinnegannginnissaat taamatullu inuiagatigiinnut
atortulersuutit  aningaasalersuiffigiuarnissaat. Sullissinerup gaffasissuujuaannarnissaanut
aningaasagarnermullu tunngatillugu annertusaasogarnissaanut taamaaliorneq pitsaanerpaanik
periarfissiisarpoq.

Attaviitsup Per Rosing-Petersenip suliffeqarfiit inuiaqgatigiinnit piginegartut pisortanit
ingerlatsiviginegarnerat  ogalogatiginnissutigerusuppaa.  Ogaaseqaatit  siunnersuummut
ilanngussuunneqarsimasut annertussusii imarisaallu taamatullu Inatsisartut suleriaasissaanni
piffissat oqgaluffiusinnaasut pillugit aalajangersakkat eqqgarsaatigalugit Naalakkersuisut
siunnersuummut ikittuinnarnik ogaasegaatissagarput.

Siunnersuummut tunngavilersuutini taamaassangatitsinerit taamaanneraanerillu
sagqummiunneqarpoq Naalakkersuisut ataasiakkaanik ogaaseqgarfigerusutaat.

Per Rosing-Petersen ilaatigut allappoq inuiagatigiit tallimararterutaat tikillugit allanut
gimaasimasut naalliunnertik gatsukkamikku. Naalakkersuisut misissuisimanernik taamatut
taamaanneraanernut uppernarsaataasinnaasunik taamaattogannginneraasunilluunniit
ilisimasaganngillat.

Allassimavortaaq uagut inuiagatigiittut pigisatsinnik nalilinnik pisortatigoortumik taamatut
ingerlatsinerput pissutaasoq inuiagatigiinni pissarissaarnerpaat suliffeqarfiit kisermaallugit
nuannaarutigigaat taamatullu inuiagatigiinni  pissakinnerpaat ingerlatsinermut kisimik
akilersuisuusut nammineerlutik tamakkuninnga nuannaarutissinneqaratik. Naalakkersuisut
taamatut isumaganngillat taamaanneraanerlu tunngavilersugaanngitsutut isumagarfigalugu.

Naalakkersuisut isumagarput suliffeqarfiit inuiagatigiinnit piginegartut ataatsimut isigalugu
pissusissaatut pitsaasumik ingerlannegartut suliffeqarfiillu amerlanerpaartaat
eqgarsaatigissagaanni nuna tamakkerlugu innuttaasunut pitsaasumik sullissinissamik taakku
siunertagartut. Nunap ilaasa assigiinngitsut akornanni assigiimmik akeqartitsinerup

aningaasaqgarnikkullu naligiissaarinerup qulakkeernegarnissaannut ilaatigut
ingerlatseqatigiiffiit Namminersorlutik Ogartussanit piginegartut atorpavut, taamaalilluni
innuttaasut tamarmik ingerlatseqatigiiffinnit naammaginartumik

sullinnegarsinnaaniassammata. Assersuutitut taanegarsinnaapput umiarsuartigut nassiussat
aamma nalunaarasuartaatitigut  attaveqagatigiinnerit. ~ Tamakkununnga ilanngullugu
innuttaasut ~ sullinnegarnerat  sullissinissamik  isumagatigiissutitigut ~ aningaasanik
tapiissutegartarluta  annertuumik  tapersersugaraarput. Tamakkununnga  assersuutitut
taaneqgarsinnaapput nunagarfiit isorliunerusullu niogqutissanik pilersornegarnerat, ilaasunik
angallassineq aamma tunisinissamut periarfissagartitaanerat.

Taamaammat tamatigut eqqumaffiginegartariagarpoq ingerlatseqatigiiffiit suliassatik ganoq
suliarisarneraat sissueqqissaarlugulu tamakku pitsaanerusumik suliarinegartarsinnaanersut.
Naalakkersuisuniit isigalugu tunngaviusumik isumagarpugut ingerlatseqatigiiffiutigut
pisussaaffimminnik naammassinnittartut pikkorissumillu ingerlannegarlutik.

Naalakkersuisuniit taamatut ogaaseqarluta Inatsisartut ogallinnissaat gilanaaraarput.

